
111. Guta Lag.  Kap. 18, 19.





ok witi þet sielf miþ siex þiauþa aiþi, et þet qwikt wari. § 1.
Kuna skal barns at gieta at mungati hweriu, leggi i ketta ok
hafi ner sir, eþa hafi barn i knium eþa leggi i seng ok liggi sielf
ner.  So skal hweriun kuna um þria wintra barni getslu waita.
Þa en neqwar mandr werþr miþ waþa i þairi getslu barni at
bana, þa bytir hann wereldi fullu.  Þa en kuna leggir barn a
gulf niþr eþa i seti warþa-laust, eþa leggir i seng, ok
warþar-laust,[1] þa ir barn o-byt, hwat suni heldst kann at kuina.  Þa
en kuna gangr þar miþ barni i seng, sum drukknir menn liggia
firir, ok kufnar barn i þrangi eþa miþ kleþum, þa ir þau barn
obyt, þau et han liggi sielf ner.


19 Kap. Af sarum.[2]

Gierir maþr manni sar, att eþa flairin, mundar diaupt, þa
byti mund hwern at half-mark til atta marka, beþi a diauplaik
ok a langlaik, ok halfu minna, en ai ir mundar diaupt, ok þau
þarf lekis-skiep wiþr. § 1. Þann maþr, sum firi sarum werþr,
þa hafi witni af tweim raþ-mannum i sama hunderi ok ains
lands-domera af sama siettungi, ok sweri sielfr miþ siex mannum,
miþ þaira witnum, utan þaira aiþ, en bot ir mairi, þan þriar
markr; þa en þriar markr iru eþa þrim minna, þa ier þriggia
manna aiþr.  Þa en hann flairi sar hafr, þa sweri hann hwat
hann will a ann eþa flairin, ok þau til sama bota. § 2. All
hulseri iru byt at mark silfs. § 3. Sargar maþr mann miþ knifi,
þa bytir twar markr silfs. § 4. Kastar maþr at manni miþ
staini eþa andru neqwaru ok far sar af, þa bytir þriar markr.
§ 5. Werþr maþr berþr miþ luka-haggum, so at synir slegir iru,
þa bytir half-mark hwern sleg til fiugura, ok þau miþ sama
witnum sum til sara. § 6. Ier mandr sargaþr ginum nas[3] eþa
wer, þa bytir tweim markum penninga ok þau litwan, en atr ir
it; ier ypit, so et ai kann hailna, þa iru fullar mestu bytr.
En oyra halfu minna.  Ma er eþa litwan sia yfir þwera gatu,
sum ai hyl hattr eþa hufa millan barts eþa brunar, þa bytir
half-mark silfs; þa en sia ma yfir þwert mot, þa ir mark silfs
ok þau sara bytr. § 7. Swarþ-sprang bytir at mark penninga.
Skin hiernskal, þa bytir twar markr penninga.  En ir
hiernskal swigin eþa rimnin, þa ir mark silfs. Sis a himin eþa hinna,
þa ir byt at tweim markum silfs. § 8. Bain hwert, sum i skalu
skieldr, ir byt at mark penninga, til fygura baina. § 9.
Hwaifibain hwert, sum bier elna langan þraþ yfir fem elna hauga ri, ir byt
at tweim markum penninga hwert, til fiugura baina. § 10. Fingr
hwert ir byt at IIII (fiaurum) markum penninga, en þet af ir,


	↑ Schlyt., A. warþr laust.

	↑ B. sara-farum.

	↑ B. nasar.

